
Հայ քերականները առանձնացնում են նախադասությունների Հաղոր-
դակցական լորս տիպեր, որոնց մեշ մտնում են նաև հարցական նախադա-
սությունները։ Հարցմանը նրանք անդրադարձել են հիմնականում առոգա-
նությունը քննելիս՝ կապված խոսքի մեշ պարույկի կատարած դերի հետ^ւ 
Ս. Պալասանյանը, ինչպես երևում է նրա բերած օրինակներից, տարբերակում 
է մասնավոր և ընդհանուր հարցեր՝ «Ու՛ր ես դնումյ> և aԱյսօր դաս կա՞»2։ 
Հարցման բնույթի քննչության մեշ զգալի առաջընթաց է կատարվում ավելի 
ուշ շրշանոլմ, երբ հարցատեսակների առանձնացմանը զուգահեռ սկսում են 
1/բաղվել նաև հարցման մի շարք ձևական և հնչերանգային յուրահատկու-
թյունների ուսոլմնասիրությամ ր^։ Անցյալում հայւցման դասակարգումը կա-
տարվում էր ըստ իմաստային ֆունկցիայի։ 

Ըստ հարցական բառերի առկայության ու բացակայության Հարցական 
նախադասությունները բաժանվում են՝ հ ա ր ց ա կ ա ն րաւսւվ հ ա ր ց մ ա ն և Ш— 
ասնց հ ա ր ց ա կ ա ն բառի հ ա ր ց մ ա ն : Ե՛վ հարցական բառով, և' առանց հարցա-
կան բաոի հարցական նախ՛ադասությունները ըստ կազմության լինում են 
պսւրզ, բսւրդ (բարդ համադասական և բարդ ստորադասակա ն) և թ ե ր ի : Օրի-
նակ՝ պարզ—Որտե՞ղ ես ապրում (Հ0՝)*. Հի՞ն է ձեր գերեզմանոցը (ՎՊ), 
բարդ հ ա մ ա դ ա ս ա կ ա ն — Ո՞վ է, ի՞նչ կնիկ է (ԴԴ)։ Ասա տուրը կգնա՞ ոչխարը 
պահելու, թե հարցնելու է պաշտոնից (ՀՄ), բ ա ր դ ս տ ո ր ա դ ա ս ա կ ա ն — ք^այց 
ինչո՞ւ չեք ուզում, որ գեղեցկությունը լինի տանելի (ՍԶ)• Յ է ի ՞ ք ասի, որ 
ներս գա (ՎՊ), թ ե ր ի — ինչո՞ւ, ե՞րբ, երեկվա՞ աղջիկը, նո՞ւյն ժամին։ &երի 
հարցական նախադասությունները հատկապես կիրառական են խոսակցական 
Iեղվում ։ 

Հաշվի առնելով խոսողի հաղորդակցական նպատակադրումը, .ինչպես 
նաև հարցման իմաստային ծավալը՝ հայերենի հարցական նախադասություն-
ները բաժանվում են մասնավոր հարցման և ընդհանուր հարցման։ 

Տարբեր լեզվաբաններ այս հարցական նախադասություններին տալիս 

1 Հմմտ. Ա. Բագրատունի, Հայերեն քերականութիւն ի պետս զարգացելոց, Վե-

նետիկ, 18521 Ա. Այտ ընեան, Քերականութիւն աշխարհաբար կամ արդի հայերեն լեզուի, 

Վիեննա, 1883։ 

2 Ս. Պ ալասանեան, Ք երա կանո լթիլԼ մայրենի լեզուի, ft՝իֆլի и, 1874։ 

3 Մ. Ա բ ե ղ յ ա ն , Հայոց լեզվի տեսություն, Երևան, 196Տ։ Վ. Առաքելյան, Հայե-

րենի շարահյուսություն, հ. 1, Երևան, 1958։ Ս. Աբրահամյան, ժամանակակից հայերենի 

րերականություն, Երևան, 1969։ 

4 Հոգվաձում օգտագործված են հետևյալ համառոտագրությունները՝ ՀՒ (Հ. թ՛ումանյան), 

ԱԻ (Ա. Իսահակյան), ԴԴ (Դ. Դեմիրճյան), V (Մուրացան), ՍԶ (Ս. Զ-րյան), ՎՊ. (Վ. 

Պետրոսյան), ՀՄ (Հ. Մաթևոսյան) ։ 

են տարբեր անվանումներ՝ հիմնվելով նրանց դրսևորման այս կամ այն կող-
մի վրա։ Այսպես, մասնավոր և ընդհանուր5 նեքսուս-հարցեր և Հ֊հարցեր*, 
բաժանական և դերանվանականի այո-ոչ և ՛դերանվանական*. մի-
շուկային և կապակցայինբայական և դերանվանական™, այո-ոչ և ինչ֊ 
պես-ինչոլանորոշ հանգուցային և անորոշ ստորոգային™, վերացական 
ստորոգային և կոնկրետ ստորոգային" և այլն, 

Մասնավոր հարցման ժամանակ խոսողը ինչ-որ բան չգիտի և հարցման մի. 
շոցով ցանկանում է ստանալ որոշակի պատասխան, Այս դեպքում հարցը վե-
րաբերում է նախադասության որևէ անդամի, որը անհայտ է խոսողին, Օրի-
նակ՝ Ո՞ր ժամին կարող եմ տեսնել (Մ). Ինչո՞ւ տան չի գալիս (ԴԴ), Որտե՞ղ 
եք վիրավորվել (ՎՊ), 

Այսպիսի հարցման մեշ անհայտ է նախադասության կառուցվածքային 
տարրը, իսկ պատասխանի բնույթը՝ որոշակի է։ Մասնավոր հարցմանը կարելի 
է տալ լրիվ և կարճ պատասխան։ Այսպես՝ «Ո՞վ է երեկվա երիտասարդըտ 
հարցին կարելի է պատասխանել «Երեկվա երիտասարդը ընկերս էր» կամ 
էլ՝ «Ընկերս»։ 

Որպես կանոն հարցական դերանունները օգտագործվում են նախադա-
սության սկզբում, բայց երբեմն կարող են դրվել նախադասության միշին մա-
սում, Դա հիմնականում պատահում է տեղ և ժամանակ ցույց տվող բառերի 
և զանազան կապակցություններից հետո, ինչպես՝ Այսօր ի՞նչ օր է (ՎՊ). 
Դյուզից ե՞րբ ես եկել. Օրվա ո՞ր ժամն է (ԴԴ)* 

Ընդհանուր հարցման ժամանակ հարցումը վերաբերում է ամբողջ նա-
խադասությանը և այն արտահայտվում է միայն հնչերանգի միջոցով, ինչ-
պես՝ «Բացակա ունե՞ք», «Գրքեր չե՞ս բերել3)։ նման հարցմանը կարելի է 
տալ. կարճ «այո՛» կամ «ո՛չ», կամ հարցման մեշ շեշտված բառով, կամ լրիվ 
պատասխան. Այսպես՝ «՛տուն գնալու՞ ես» հարցին կարելի է պատասխանել 
«այո՛» (ո՛չ) կամ «Այո՛, գնալու եմ» կամ «Այո՛, տուն եմ գնալու». 

Կարելի է առանձնացնել մասնավոր և ընդհանուր հարցման ուրույն են-
թատեսակներ, որոնք համապատասխանաբար կհատկացվեն կամ նրանցից 
Որևէ մեկին, կամ միաժամանակ երկուսին. ա) բաժանա՛կան հարցում, բ) հա-
մեմատական հարցում, գ) վրա ցուցիչ հարցում, դ) հաստատող հարցում, 

5 H. S w e e t , A New English Grammar, Part I, Oxford, 1930; D. J o n e s , An 
Outline of English Phonetics, London, 1932; H. P a l m e r , A Grammar of Spoken 
English, Cambridge, 1969. 

6 О. E c u e p c e i i , философия грамматики, M., 1958, стр. 351—354. 
' Е. K r u i s i n g a , A Handbook of Present-day English, Part II, book 3, London 

1925. 
• К. В r u g m a ո ո. Die Syntax des einfachen Satzes Im Indogerinanischen, Ber-

lin-Leipzig, 1925. 
9 L. T e s n i e r e , Elements de syntaxe s t r u c t u r a l . Paris, 1959. 
1 0 R. Z a n d v o o r t , A Handbook of English Grammar, London, 1966. 
1 1 D. B o l i n g e r . Interrogative Structures of American English, "Publication of 

fhe American Dialect Society", № 28, Nov., 1957. 
12 В. E. Ш e в я к о о а, Интоанция вопросительного предложения в современном 

английском языке, М„ 1954. 
13 В. С.- Л ю б о ц ы т о в а , Интонация вопросительного предложения в немедком 

языке, М., 1952. 

Բաժանական հարցումն ունի յուրահատուկ շարահյուսական կաոուց-

վածք, հաղորդակցական նպատակադրում, և լինում է երկու տեսակ. 

այ վւակեզր (միայն երկու եզր ունեցող)— Մարտին գա՞մ, թե չգամ 

(ՀՄ). 

բ) րացեղր (երկու և ավելի եզր ունեցող)—Հավը տապակա՞ ծ ես սիրում, 

թե խաշած (ՎՊ), Երևանի՞ց ես, թե Կիրովականից (ՀՄ)։ 

Որրան րացեղր բաժանական հարցման եզրային անդամների թիվը ա-

վե/անում է, այնքան թուլանում է սպասելիք պատասխանի հավանականու-

թյունը։ Երկուսի դեպքում սպասվող պատասխանի հավանականությունը ա-

մենամևծն է։ Խոսողը իր հարցին տրվող բոլոր հնարավոր պատասխաններից 

ընտրում է միայն երկուսը և հարցնում խոսակցին, որպեսզի նրանից իմա-

նա՝ ո՛րն է իրականությանը համապատասխանում, 

Առաշին տեսակի բաժանական հարցերը մտնում են ընդհանուր, իսկ երկ-

րորդները՝ մասնավոր հարցման մեշ։ Համոզվելու համար քննենք նրանց 

տրվող պատասխանների բնույթը. Այսպես՝ «Դպրոց գնալո՞ւ ես, թե ոչ» հար-

դին կարե/ի է պատասխանել «այո՛» կամ «ո՛չ», Արն իր բնաւյթով համապա-

տասխանում է ընդհանուր հարցմանը տրվող պատասխանին։ Իսկ «Գնալու 

1,ււ թատրո՞ն, թե կինո» հարցին կարելի է պատասխանել «թատրոն» կամ 

«կինո», որն իր բնույթ ով համապատասխանում է մասնավոր հարցմանը տըր-

վող պատասխանին։ Սա էլ մեղ իրավունք է տալիս կատարել բաժանական 

հարցերի այսպիսի տեղաբաշխում։ 

Համեմատական հարցումը կարող է ունենալ միայն երկու համեմատվող 

եզր. Այս դեպքում խոսողը որպես ւստանալիք պատասխան առաշ է քաշում 

ոչ միայն երկու անդամներ, այլև համեմատում է դրանք իրար հետ և հայտ-

նում իր կարծիքը, թե դրան ցից ո րն է նախընտրելի. Այսպիսի հարցման ժամա-

նակ խոսողը մեծ մասամբ ստանում է իր ուզած պատասխանը։ Ինչպես՝ «Ա-

վելի լավ չէ՞ գնալ կինո, քան թատրոն». «Գերադասելի չէ՞ կարդալ, քան 

նստել». 

Երբ համեմատական հարցի մեշ օգտագործվում է «ոչ թե» կապակցու-

թյունը, ապա որպես ստանալիք պատասխան վերցվում է ոչ թե առաշին ան-

դամը, այլ վերշինը։ Օրինակ՝ «Ավելի լավ չէ՞ գնալ ոչ թե կինո, այլ թատրոն». 

«Գերադասելի չէ՞ ոչ թե կարդալ, այլ նստել»։ Այսպիսի հարցերն ունեն ա-

վե[ի կայուն շարահյուսական կառուցվածք և պարտադիր կերպով ձևավոր-

վում են «ավելի լավ չէ», «լավ չէ», «ավելի ձեռնտու չէ», «ավելի հարմար չէ», 

«նպատակահարմար չէ», >«.գերա\դասելի չէ» և նման կապակցությունների մի-

ջոցով, 

Համեմատական հարցումն առաշին հայացքից նմանվում է բաժանակա-

նին, բայց գա խաբուսիկ նմանություն է։ Սրանում համոզվելու համար վերց-

նենք դրանց համապատասխան պատմողական նախադասությոլններր։ Այս-

պես՝ «Գնալու ես կինո՞, թե թատրոն» բաժանական հարցին համապատաս-

խանող պատմաղականը կլինի՝ *Ես գնալու եմ կամ կինո, կամ թատրոն», իսկ' 

«Ավելի լավ չէ՞ գնալ կինո, \քան թատրոն» համեմատական հարցին համապա-

տասխանող պատմողականը կլինի՝ «Ավելի լավ է գնալ կինո, քան թատրոն» 

նախադասությունը. Դրանց համեմատությունից երևում է, որ մենք գործ ու-

նենք միանգամայն տարբեր հարցերի հետ։ Համեմատական հարցումը ամ-

բողջռւթյամբ մտնում է ընղհանուր հարցման մեչ, որովհետև նրան միշտ 

տրվում է ընդհանուրին հա,տուկ պատասխան։ 

Լրացուցիչ հարցումներից օգտվում են և՚ խոսողը, և' խոսակիցը: Խո֊ 

սողի կողմից օգտագործվող լրացուցիչ հարցին միշտ նախորդում է ինչ-որ 

ո,րիշ հարց, Այն կազմում է նախորդ հարցի շարունակությունը, Լրացուցիչ 

հարցման միշոցով խոսողը կամենում է ստանալ լրացուցիչ, օժանդակ տեղե-

կություն, Խոսողը օգտվում է դրանից այն ժամանակ, երբ չի ուզում կրկնել 

նախորդ հարցը ամբողջությամբ, և քանի որ լրացուցիչ հարցը տարբերվում է 

նախորդից միայն հարցակիր անդամով և ավելի կարճ է, ուստի խոսողը դի-

մում է այդպիսի հարցի. 

Լրացուցիչ հարցը կարող է ունենալ ինչպես մեկ, այնպես էլ երկոլ և ա֊ 

վելի անդամ։ Այդ հարցին իբրև պատասխան տրվում է հարցակիր բառ + 

«նույնպես» կապակցությունը կամ էլ անորոշ պատասխան։ Օրինակ՝ Ա. Վար-

դանը եկե՞լ է։ Բ. Եկել է, Ա. Իսկ Սուրե՞նը, Բ. Սուրենը ն՛ույնպես. 

Խոսակցի կողմից օգտագործվող լրացուցիչ հարցը միշտ հաջորդում է 

խոսողի պատմողական խոսքին, ինչպես՝ Ա. Աղջիկները եկա՞ն։ Բ. Եկան։ Ա. 

Իսկ տղանե՞րը, Բ. Տղաներն էլ շուտով կգան։ 

Լրացուցիչ հարցը մասամբ մտնում է ընդհանուրի, մասամբ էլ մասնա-

վորի մեշ։ 

Հաստատող հարցման միշոցով խոսողը ուզում է իմանալ խոսակցի կար-

ծիքը այն երևույթի, գործողության կամ իրողության մասին, ՛որը նշված է 

հարցական նախադասության մեշ։ Որպես կանոն՝ խոսողը գիտի, թե խոսա-

ԿՒյԸ պատասխան է տալու, ինչպիսի կարծիք է հայտնելու։ Խոսակցի 

կարծիքը մեծ մասամբ համընկնում է նրա սպասածի հետ. Օրինակ՝ Ի՞նչ սի-

րելի աղշիկ է, չէ՞ (ԱԻ). Ձմեռս քո խոտը շուտ վերշացավ, չէ՞ (ՀՄ). Այս ես 

ուզում եմ ասել, չէ՞ (ՎՊ), 

Երբեմն ՛հաստատող հարցերի մեշ « չ է » ֊ ի փոխ՛արեն օգտագործվում են 

«այսպես չէ», «այդպես չէ», Հայսպես չէ» կապակցոլթյոլՆները. օրինակ՝ 

«Դու դարձյալ կգաս ինձ մոտ, այնպես չէ՞», «Այսօր մեզ մոտ ես ճաշելու, 

այդպես չէ՞»։ 

Բ՛վում է, թե վերևում նշված բոլոր հարցական նախադասությունների 

դասակարգման հիմքում կարելի է դնել մեկ ընդհանուր ձևական չափանիշ, 

բայց դա շատ դժվար է և նույնիսկ անհնար։ Այսպես՝ եթե դասակարգման 

համար, որպես ձևական չափանիշ վերցնենք հարցական բառի առկայությու-

նը, ասրաւդա հիմնավորված չի ղինի, որովհետև բաժան ական և լրացուցիչ հար-

ցերի մի մասը մտնում է մասնավորի մեջ։ Բայց նշված առանձին հարցերի 

մեջ կան ձևական այնպիսի չափանիշներ, որոնք նրանց տարբերում են միմ-

յանցից կամ նույնացնում են. 

Բաժանական, համեմատական և լրացուցիչ հարցերի համար այդպիսի 

չափանիշ է համադասական «թե», «քան», «իսկ» շաղկապների առկայու-

թյունը և նախադասության յուրահատուկ կառուցվածքը։ Այդպիսի շաղկապ-

ների առկայությամբ, նրանք նմանվում են, իսկ կառուցվածքով տարբերվում, 

Հաստատող հարցման համար ձևական չափանիշ է ժխտական հանգույցի (չէ) 

առկայությունը և նախադասության կառուցվածքը։ 

Հարցումը ըստ խոսողի ավելի մասնակի հաղորդակցական նպատակա-
դրման և իրադրային (սիտոլացիոն) հանգամանքների բաժանվում Է՝ կըրկ-
նահարցի1* և խուսափող հարցի։ 

Կրկնահարցր լինում Է երկու տեսակ՝ ա) կրկնահարց խոսողի կողմից և 
րյ կրկնահարց խոսակցի կողմից։ 

Խոսողը կրկնահարցից օգտվում Է այն ժամանակ, երբ խոսակիցը Ասելու 
կամ ինչ-որ այլ պատճառով չի պատասխանել և խոսողը իր հարցի կրկնման 
միջոցով անպայման պատասխան Է պահանջում խոսակցից։ Օրինակ՝ 

Ա. Դասերդ սովորե՞լ ես։ Ա. Դասերդ սովորե՞լ ես։ Բ. Սովորել եմ։ 
Խոսակիցը կոկնահարցից օգտվում Է այն ժամանակ, երբ հարցը բոլո-

րովին չի լսել կամ կամենամ Է ճշտել իր լսածը կամ Էլ համոզվել դրա մեջ։ 
Օրին ակ՝ 

Ա. Ընկերոջդ սիրո՞ւմ ես։ Ա. Գյուղում եղե՞լ ես։ 
Բ. Ընկերո՞ջս։ Բ• Գյուղում եղե՞լ եմ։ 
Ա. Այո՛, Ա- Այո՛, 

Երբեմն հանդիպում Է կրկնահարցի ևս մի տեսակ, երբ խոսողը անպայ-
ման պատասխան ստանալու պահանջից դրդված, չի սպասում դիմացինի 
խոսքին և անհամբեր կրկնում Է հարցը, չնայած շատ հավանական Է, որ խո-
սակիցը պատասխանի առանց սպասելու հարցի կրկնվելուն, Օրինակ՝ Քեղ 
չի՞ պատահել, մտածել հս ուրիշ բան ու գրել՝ ուրիշ։ Չի՞ պատահել (ՎՊ)։ 

Խուսափող հարցումն անմիջականորեն կախված Է խոսքի պայմաններից 
և նախորդող նախադասություններից։ նման հարցերի միշոցով խոսակիցը 
կամենում Է խուսափել, շեղվել ուղղակի պատասխանից կամ ժամանակ շա-
հել մտածելու համար, կամ փոխել խոսակցության նյութը և այլն. Օրինակ՝ 
Ա. Կին ո դալի՞ս ես։ Բ. Ասում ես կինո՞ գնանք։ 

Հայերենի հարցական նախադասությունները կարելի Է դասակարգել նաև 
ըստ նրանց տրվող պատասխանների։ 

1) «Այո'» կամ «ո՛չ» պատասխան պահանշող հարցեր, որոնք համընկ-
նում են ընդհանուր հարցի հետt Սրանց մեշ մտնում են նաև համեմատական 
և հաստատող հարցերն ամբողշությամբ ու բաժանական և լրացուցիչ հար-
ցերի մի մ սոսը, ինչպես՝ 

Ա. Տուն գալո՞ւ ես։ Ա. Դու գալու՛ ես, 
Բ. Այո' (ո՛չ)։ Բ. Գալու եմ։ 

Ա. Հաց ուտելո՞ւ ես, թե ոչ, Ա. Իսկ Վարդա՞նըէ 

Բ. Ո՛չ (ուտելու եմ), Բ, Վարդանը նույնպես։ 

Ա. Ավելի ւավ չէ" շախմատ խաղանք, քան նարդի։ 

Բ. Ավելի լավ է։ 
Ըստ այն բանի, թե խոսողը որքանով է համոզված իր սպասելիք պա-

տասխանի մեջ՝ բուն ընդհանուր հարցումը բաժանվում է՝ 

ա) ԺզոՔ հարցման, երբ խոսողի վերաբերմունքը տրվող պատասխանի 
նկատմամբ չեզոք է. Խոսողը հավասարապես կարող է ստանալ կամ «այո՛» 

14 Կրկնահարցերի մասին առաշին անգամ խոսում է 0. Եսպերսեն՝ իր նշված աշխատու-

թյան մեգ։ Այդ հարցին նվիրված ուսումնասիրություն ունի Բլիզնիչենկոն ( Л . А . Б Л И 3 К Н-
ченк-о , Интонация переспроса в современном английском языке, М., 1966). 
կրկնահարցի,րի ավելի խոր h. գիտական ուսումնասիրությունը պատկանում ( Բոլինքե-

րին (նշվ. աշխ., էշ 8 ) , 

l.ruipLr 6—5 



fig 0. Վ. Ղուկաայան 

կամ «ոչ* պատասխան, Օրինակ՝ Ուրիշ բան ունե՞ս ասելու (ՎՊ). Նվիրե՞մ 

քսան միավոր (ՀՄ). Գիշերվա կոնյակից չունե՞ս (ՎՊ), 

բ) ենթադրական հարցման, երբ խոսողը ինչ-որ չափով ենթադրում է իր 

հարցի պատասխանը, Օրինակ՝ Դու դու՞րս ես դնում (ՀՄ). Ժողովի՞ց ես դա-

ւիս (ԴԴ). Երևանո՞ւմ ես ապրում (ՍԶ)1 

Ինչպես տեսնում ենք, խոսողի կամեցած պատասխանի ստացումը կախ-

ված է նաև հարցական նախադասության շարադասությունից, Այսպիսի 

հարցերի ժամանակ ստորոգյալի լրացումները հանգես են գալիս ստորոգյա-

ւից աոաշ, Նման կառուցվածքի դեպքում խոսողը ինչ-որ չափով դիտի իր 

հարցի պատասխանը, 

գ) հավաստիական հարցման, երբ խոսողը ավելի մեծ համոզվածություն 

ունի իր ենթադրած պատասխանի մեշ, երբ նրա ստանալիք պատասխանի հա-

վանականությունը շատ բարձր է, Օրինակ՝ Ասում ես դիրեկտորը նամա՞կ է 

գրել (ՎՊ). Մեր գյուղը քեզ դուր չի՞ գալիս (ՀՄ). Ուրեմն այդքան ուշադի՞ր 

բժիշկ է, 
Հատկապես հավաստիական են այնպիսի հարցերը, որոնք պարունակում 

են դեռ , արդեն, ուրեմն և նման բառեր։ 
2) «Այո'J) կամ «ո՛չ» պատասխան չպահանշող հարցեր, որոնք ընդգրկում 

են մասնավոր հարցերը և բաժանական л-լ լրացուցիչ հարցերի մյյււս մասը, 
ինչպես՝ 

Ա. Ե՞րբ ես մեկնելու, Ա. Աղշիկները տո՞ւն գնացին։ 
Բ. Առավոտյան, Բ. Այո՛, 
Ա• Գյուղո՞ւմ ես ապրում, Ա. Իսկ տղանե՞րը, 

թե քաղաքում Բ. Տղաները դնացին թատրոն։ 
Բ. Քաղաքում, 
Շատ հաճախ դրական պատասխան պահանշող հարցին կրկնությունից 

խուսափելու համար, տրվում է ոչ թե «այո», այլ նրան իմաստյւվ համար-
ժեք ուրիշ բառերով պատասխան, ինչպես՝ ինարկե, անշուշտ, հարկավ, ա ն -
տարակու յս , ա ն պ ա յ մ ա ն , ա ն կ ա ս կ ա ծ և այլն, Իսկ երբ հարցման ստորոգյալը 
ժխտական կազմության է, տրվում է «ինչպես չէ» և նման այլ պատասխան-
ներ։ 

Ժխտական պատասխան պահանջվող հարցին «ոչ»-ի փոխարեն տրվում է 
նրան համարժեք իմաստ ունեցող բառերով կամ կապակցություններով պա-
տասխան, ինչպես՝ բնաւի ա մ ե ն և ի ն , ե ր բ ե ք , ոչ մի դ ե պ ք ո ւ մ , մ տ ք ո վ դ չ ա ն ց ն ի , 
ա յ դ էր պակաս և այլն. Երբեմն «ոչ»-ի փոխարեն խոսակիցը պատասխանում 
է ճարտասանական հարցական նախադասությամբ, որով ավելի խիստ է ար-
տահայտում իր ժխտողական վերաբերմունքը. Օրինակ՝ 

Ա. Խանութ գնալու՞ ես։ 
Բ. Ուրիշ բան ու գործ չունե՞մ, 

կամ՝ 
Ա. Ուրիշ դարդ ու ցավ չունե՞մ։ 

կամ՝ 
Բ. Ամեն ինչ լրիվ էր, դա էր պակասում. 

Այս հարցական նախադասությունները միշտ օգտագործվում են խոսո-
ղի խոսքից հետո, Երկախոսության ժամանակ այն հրբեք չի ՛կարող հանդես 
գալ որպես խոսքի առաշին մաս, և միշտ կիրառվում է խոսակցի կողմից, 

Ընդհանուր Հարցերին տրվում է ինչպես որոշակի «այո՛» կամ «ո՛չ», 
այնս/ես էլ անորոշ ս/ատասխան, Անորոշ պատասխան տրվում է չդիտեմ, Ո՛վ 
դիտի, ա ս տ վ ա ծ դիտի, ]ւ*նչ ի մ ա ն ա մ բառերի և կապակցությունների միջո-
ցով։ Միակ պատասխանր, որ կարելի է տալ և՚ ընդհանուր, և' մասնավոր 
հարցմանը՝ դա անորոշ պատասխանն էէ 

Հայերենում հարցական նախադասությունների շարադասությունը կայուն 
չէէ Հարցում արտահայտող միևնույն բառը կարող է դրվել ինչպես նախադա-
սության սկղրոլմ, այնպես էլ միջին մասում և վերջում։ Օրինակ՝ «Կինո" եք դը-
նում միասին», «Միասին կինո" եք դնում». «Գնում եք միասին կինո"»: 

Երեք դեպքում էլ խոսողի հիմնական նպատակն է իմանալ, իսկապես 
դիմացինը կինո դնում է, թե ոչt 

Ընդհանուր հարցման մեշ տրամաբանական շեշտը կարող է դրվել նա-
խադասության ցանկացած անդամի վրա։ Ի տարբերություն ընդհանուրի, 
մասնավոր հարցը միշտ կապված է տրամաբանական շեշտի հետ։ Այն միշտ 
դրվում է հարցական բառի վրա։ Մասնավոր հարցին տրվող պատասխանը 
միշտ շեշտված է։ 

Մի շարք լեզուներում (անգլերեն, գերմաներեն, ֆրանսերեն և այլն) 
յչնդհանուր հարցման .դեպքում օժանդակ բայը մեծ մասամբ տեղափոխվում է 
նախադասության սկիղբր, Իսկ հայերենում օժանդակ բայը նախադասության 
սկզբում գործածվում է միայն ժխտական ձևով։ Օրինակ՝ «Չե՞ս գնում տուն». 
ՀՉի" վերջացել անձրևը», «Ջ՚ե՞ս դիմանում ցրտինս։ 

Երբեմն հարցին պատասխան է տրվում հարցովւ Խոսակիցը այգ .անում է 
ավելորդ երկխոսությունից խուսափելու համար։ Նա միաժամանակ տալիս է 
և' աոաջին, և՚ դրանից բխող հարցի պատասխանը։ Օրինակ՝ Ա. Մ ոտդ փող 
մնա՞ց։ Բ. Ինչքա՞ն ես ուզում (ՀՄ)։ 

Հարցական նախադասությունների մեջ շատ հաճախ հանդես են գալիս 
նաև կոչականներ, որոնք դրվում են կամ սկզբից, կամ վերջից։ Օրինակ՝ 
Ախպե՛ր, բարեկենդանը դու հո չե՞ս (ՀՒ)։ Հեղինե', դու լսե՞լ ես ինքնասպա-
նության մասին (ՎՊ)։ Ադա՛մ, ի՞նչ կա դրախտից այն կողմ (ԱԻ)։ Ի՞նչ պա-
տահեց քեզ, մա՛յր իմ (Մ)։ Ափսոս չէ՞ կյանքը, խե՛նթ (ԴԴ), 

Կոչականը երբեմն հանդես է գալիս նաև հարցման միջին մասում։ Գա 
հիմնականում լինում է բարդ կառուցվածք ունեցող հարցական նախադասու-
թյան դեպքում, ինչպես՝ Օտարական եմ, հայրի՛կ, -.կարելի՞ է (ՎՊ)։ Տեսար, 
կնի՛կ, ինչպե՞ս թագավոր դառա (ԱԻ)։ Այսպե՞ս արտահայտվեցիր, Վիտյա', 
սխալ չե՞մ էսել (ՀՄ)։ 

Հարցական նախադասությունների վերջում կամ այլ դիրքում երբեմն ա-
վե լան ում են «հա», «հը», «հո» տիպի մասնիկներ, որոնք ավելի են ՛ուժեղաց-
նում հարցումը։ Օրինակ՝ Հը, չ[ինի՞ թե զարմանում ես (ՀԲ՝). Բալը թանկ է, 
հը՞ (ՀԲ'). Հը, հո չե՞ս խռովել ինձանից (ՍԶ)- Մոռացել ես մամայիդ, հա" 
(ԴԴ). ժաքոյի գործարանն ես գնո՞ւմ, հա՞ (Մ). Հո չե՞նք սառի ամբողջ գիշեր 

(ՎՊ), 
Հայերենում, եթե պատմողական նախադասությունների մեջ դերւանոլն-

ենթական, կախված խոսողի .կամքից։ կարող է և' կիրառվել, և' չկիրառվել, 
ապա հարցական նախադասությունների մեջ որպես կանոն այն մեծ մասամբ 
բաց է թողնվում։ Օրինակ՝ «Զբոսանքի՞ց ես գալիս»։ «Դպրոց գնացեես»։ 

Դրանք օգտագործվում են միայն այն ժամանակ, երբ տրամաբանական 
հարցմանն է ենթարկվում հենց գերանոլն-ենթական, Այսպես՝ «Դու" էիր անց-
յալ օրը ինձ զանգահարողը}). «Նա՞ քեզ գիրք նվիրեցտ։ 

ճարտասանական հարցական նախադասությունների միջոցով խոսողը 
պատասխան չի սպասում։ Նա լավ գիտի իր հարցի պատասխանը, բայց օգ֊ 
տրվում է այդ տիպի նախադասություններից, որովհետև այդպես ավելի ար-
տահայտչական է դարձնում իր խոսքը։ 

Հարցական նախադասությունները արտահայտում են նաև զանազան ի ֊ 
մաստային և զգացական երանգներ։ Հարցման մեջ այդպիսի երանգների գո-
յությունը կախված է խոսողի սուբյեկտիվ վերաբերմունքից և այն պայման-
ներից, որի մեջ գտնվում է ինքը։ Այս տեսակետից բոլոր տեսակի Հարցերը 
բաժանվում են ա) արտսւհյտման ( է ք ս պ ր ե ս ի ա ) և բ) դ ի մ մ ա ն (ւսպել յացիա)> 
այսինքն՝ Հարցական նախադասություններ, որոնք բացի Հարցումից արտա-
հայտում են նաև խոսողի զգացական վերաբերմունքը, և Հարցական նախա-
դասություններ, որոնք Հանդես են գալիս որպես խոսողի կամքի արտաՀայ-
տությու if'®» 

Առաջին տիպի Հարցական նախադասությունները արտահայտում են 
զգացական այսպիսի երանգավորումներ՝ 

1) դարմանք — Շ ա Հ ի ն յ ա ն ը ոտանավո՞ր է գրել (ՎՊ). Եվ ինչպե՞ս Հա-
մարձակվեց Արշոն գյուղ գնալ (ՀՄ)։ 

2) ճ ե գ ն ա ն ք — Քիմիայից պարտք չէի՞ր մնացել (ՀՄ). Դրա Համար մե-
դա՞լ ես ուզում (ՀՄ). Դու կարդացե՞լ ես քո կազմած արձանագրությունը 
(ՀՄ), 

3) հետաքրքրասիրություն—Բանկում փող բան չունե՞ս (ՎՊ)։ Դու շա՞տ 
գրքեր ես կարդացել (ՀՄ). Ի՞նչ պաշտոն եք թողել (Մ), 

4) Ն ա խ ա տ ի ն ք , հ ա ն դ ի մ ա ն ո ւ թ յ ո ւ ն , տհանություն , դժդոքալթյուն, ա մ ո -
թանք և այլն— Դու քեղ Հաշիվ տալի՞ս ես (ՀՄ). Ինչի՞ չես պսակվում (ՎՊ). 
Բա Հնձվորի ձեռքից գերանդին կառնե՞ն (ՀՄ). Դու ինչո՞ւ ես մեջ ընկնում 
(ՀՄ). Մի օրում ի՞նչ պիտի անեմ (ՎՊ). Մի՞թե ես իրավունք չունեմ իմ ա-
պագա ամուսնուն սիրելու (Մ), 

5) կ ա ս կ ա ծ , երկընտրանք 1 6 — Դուք մի գուցե ճանաչու՞մ եք այդ մար-
դուն (ՀՄ). Քո անունը Լևոն Հո չի՞ (ՎՊ). ճշմարի՞տ ես ասում (Մ), 

6) դաշ ակում, ե ն թ ա դ ր ո ւ թ յ ո ւ ն - Գերաաի՞մը, այսինքն՝ վարի՞չը (ՀՄ). 
Երկրորդ տիպի Հարցական նախադասությունները ունեն իմաստային Հե-

տևյալ երանգները՝ 

1) խ ն դ ր ա ն ք — Մեծ մասամբ խնդրանք են արտահայտում այն հարցում-
ները, որոնց ստորոգյալը անցողական բայ է, ավելի շատ Հանդես է գալիս 
ժխտական ձևով և ունի պայմանական եղանակի բայաձև. Այսպես՝ Գործուղ-
ման թուղթը չե՞ք կնքել (ՎՊ). Լույսը չե՞ս մարի (ՎՊ) 

1 5 Н. С. Т р у б е ц к о й , Основы фонологии, М„ 1960: Այո աշխատության մեք Հեղի-
նակը անդրադառնում Է բյուլերյան տեսությանը, ըստ որի՝ խոսքի ամեն մի արտահայտությոմ։ 

ո, նի երեք կողմ՝ արտահայտություն (Էքսպրեսիա), դիմում խոսակցին (ապեԱացիա) և հա-

ղորդում խոսքի առարկայի մասին (էքսպլիկացիա), 

16 Կասկաձ, երկմտանք են արտահայտում հատկապես այն հարցական նախադասություն-
ները, որոնց գերադաս անդամը արտահայտված է անորոշ դերբայով, օրինակ՝ Չգնա՛ր Չհե-
ռանա՛՛ր Մնա՜լ և այլնI 



• 

i 

Խնդրանք են արտահայտում նաև այն հարցերը, որոնք կազմվում են 
irկարելի է», «թույլ կտաք» -+- անորոշ դերբայ կապակցության միշոցով, ինչ-
պես՝ Կարելի" է նստել (ՀՄ)։ 

2J խորհուրդ— Զին ինչի՞դ է պետք, զանգահարի՝ կգա (ՀՄ). Ի՛նչ գործ ու-
նես, ա՛յ մարդ, ոչխար ես պահում (ՀՄ)։ 

3) պա К ան* — Ինչո՞ւ ես գլուխս ցավեցնում։ 
Հարցական նախադասությունները երբեմն արտահայտում են նաև պայ-

ման— Սարերում խնդիր լուծել չե՞ս կարող, դուրս կմնաս (ՀՄ). Մի փոքր 
նվաստացնո՞ւմ են, համբերիր, ծաղրո՞ւմ են՝ տար (ԴԴ)։ 

Հարցական նախադասություններին բազմապիսի երանգավորում են հա-
ղորդում եղանակավորող բառերը։ Խոսողը իր վերաբերմունքը ավելի ցայ-
տուն է արտահայտում, երր նախադասության մեշ օգտագործվում է եղանա-
կավորող բառեր։ Դրանք որպես կանոն օգտագործվում են ընդհանուր հարց-
ման դեպքում։ Մասնավոր հարցման մեշ, դրանք շատ հազվադեպ են հան-
դիպում ։ 

Հաստատական եղանակավորող բառերը, ինչպես՝ ի ս կ ա պ ե ս , ի ա ք , ար-
դսւրե, ի ր ա վ օգտագործվելով հարցական նախադասությունների մեշ, հարց-
մանը տալիս են զարմացական -.ու անսպասելի երանգ։ Օրինակ՝ «Իսկապե՞ս 
չես տեսե՞լ». «Իրո՞ք գնալու ես». «Իրա՞վ միտք ունես երաժիշտ դառնալ»։ 

Այսպիսի հարցումները միաժամանակ հավաստիական հարցական նա-
խա՛գ աս,ոլթյուններ են, որովհետև խ՛ոսողը մեծ հավանականությամբ է գուշա-
կում իր հարցի պատասխանը։ 

Հարցական նախադասություններին համարյա նույնպիսի երանգավորում 
են հաղորդում նու յնիսկ , ա ն գ ա մ , մ ի ն չ և իսկ> մ ի ն չ և ա ն գ ա մ սաստկական ե-
ղանակավորող բառերը։ Օրինակ՝ <ГՆույնիսկ ծնողների՞ դ չհանդիպեցիր», 
«Անգամ ընկերների՞դ հետ չես խոսում»։ 

Հարցական նախադասության մեշ նշված գործողությանը կամ եղելու-
թյանը անհավաստի, բայց ցանկալի երանգ են հաղորդում գուցե , մ ի գ ո ւ ց ե , 
ի բ ր , իբր թ ե , մ ի թ ե , ա ր դ յ ո ք , չ փ ն ի թ ե , երևի և այլ երկբայական եղանակա-
վորող բառերը։ Այսպես՝ Իբր թե դու չգիտե՞ս (ՎՊ). Միթե՞ ինձ չես ճանաչում 
(ԱԻ). Գուցե դու ին՞քդ ,էլ հայ ես (ՀՄ) ՛և ՛այլն։ 

Սահմանափակման եղանակավորող ւբառերից գ ե թ , գոնե , լոկ բառերը 
հարցման տալիս են հիմնականում ցանկության, իսկ մ ի ա յ ն և մ ի մ ի ա յ ն բա-
ռերը սահմանափակման երանգավորո՛ւմ։ Օրինակ՝ «Գոնե Աշոտին հանդիպե-
ցի՞ր». «Գեթ մեկ անգամ մեր գյուղը գալո՞ւ ես, թե ոչ». «Միայն մո՞րդ ես 
սիրում». «Միմիայն կողքինիդ հե՞տ ես խոսում»։ 

Հարցական նախադասության մեշ տեղի ունեցած կամ տեղի ունենալիք 
երևույթին կամ իրողությանը զիշական կամ անտարբերության երանգ է հա-
ղորդվում ի ն չ և է , ինչևիցեւ ինչ որ է, ճ ա մ ե ն ա յ ն դ ե պ ս , ա յ ն ո ւ ա մ ե ն ա յ ն ի վ , ինչ 
էլ լինի զիջական եղանակավորող բառերի միջոցով։ Օրինակ՝ «Ինչևիցե, ինձ 
հետ խոսելու՛ ես, թե .ոչ». «Ինչ որ է, կարո՞ղ ես գնալ»։ 

Եղանակավորող բառ պարունակող հարցմանը, բացի վերջին դեպքից, 
որպես պատասխան կարող են տրվել նաև հենց այդ եղանակավորո՛ղ բառերը։ 

Հարցական նախադասությունների տարբեր տիպ՛երի ձևավորման գործում 
կարևոր դեր է կատարում նաև հնչերանգը, որը Հաճախ հանդիսանում է դը-
րանց տարբերակման միակ միջոցը։ 

Р е з ю м е 

Для данной классификации были приняты во внимание коммуника-
тивная целенаправленность высказывания, средства выражения вопроса 
и характер ответа. 

Все вопросительные предложения армянского языка делятся на 
две большие прутопы— общие и частные, которые в свою очередь подраз-
деляются на альтернативные, сравнительные, дополнительные и уточ-
няющие. Из этих подгрупп сравнительные и уточняющие целиком вхо-
дят в общую грудоп/у, а альтернативные и дополнительные вопросы — как 
в общую, так и в частную. 

Особое место в интонационном оформлении предложения зани-
мают модальные слова, которые придают вопросительным предложе-
ниям различные семантические и эмоциональные оттенки. 


